
1.
Опис на состојбите во областа и дефинирање на проблемот

1.1
Опис на состојбите 
Во Република Македонија средното образование се организира во 117 јавни средни училишта. Во 55 училишта се реализира гимназиско образование. Гимназиите ги подготвуваат учениците за сите видови на високото образование, но истовремено обезбедуваат постапно насочување на учениците кон определени области на науката. Заради тоа програмската структура во гимназиите е: заедничка програма во прва и втора година во сите гимназии; насочување на учениците во трета година во три  насоки/подрачја: општествено-хуманистичко, јазично-уметничко и природно-математичко  подрачје.

Наставниот план во гимназиското образование содржи: задолжителни и изборни предмети, проектни активности. Задолжителните предмети опфаќаат од 100 %, од вкупниот неделен, односно годишен фонд на часови во прва година, до 69 % во четврта година. Изборноста се јавува во втора година со еден изборен предмет, којшто учениците го избираат од листа на шест предмети. Во трета година, учениците имаат можност да се определат заедно од следните подрачја со понудени две комбинации на изборни предмети во секое од нив: природно-математичко подрачје, јазично-уметничко подрачје и општествено-хуманитарно подрачје. Предметот математика е застапен како задолжителен предмет во сите четири години и како изборен во втора, трета и четврта година.  

Учениците коишто ќе го продолжат образованието на природно-математичките (математика, физика и информатика) и техничките факултети, имаат потреба од  повисоко ниво на познавање од областа математика, во однос на учениците кои образованието ќе го продолжат на останатите факултети. Затоа во гимназиите се нудат изборни предмети почнувајќи од втора година, како  и проектни активности и додатна настава.

Во гимназиите во Република Македонија програмите за надарени и талентирани ученици се реализираат во рамките на додатната настава, која најчесто се реализира пред натпревар со учениците кои покажуваат надареност за математика, додека во приватните гимназии програмите за надарени и талентирани ученици се реализираат во рамките на слободните ученички активности и во рамките на ученички клубови. Карактеристично за приватните училишта е што нивните ученици редовно учествуваат на натпревари, вклучувајќи и меѓународни натпревари, поврзани со областите на изучување во кои тие покажале посебни резултати. 

1.2
Причини за проблемите кои се предмет на разгледување 
Математичките компетенции се сметаат за еден од клучните компетенции потребни за личен развој, активно граѓанство, социјално вклучување и вработување во општество базирано на знаење потребно на 21-от век. Загриженоста во врска со слабите резултати на учениците, во согласност со меѓународните истражувања доведе до усвојување на стандарди на европско ниво во кои се наведува дека „До 2020 година учеството на 15 годишни ученици со недоволно развиени вештини во читање, математика и природни науки треба да биде помало од 15%. За да се постигне оваа цел до 2020 година, потребно е од една страна, поставување на заеднички задачи и идентификување на проблематичните подрачја, а од друга страна ефективно да се пристапи во решавање на истите. 

Целта во првиот дел од Концепцијата за Математичко-информатичка гимназија во Република Македонија е да направи анализа на пристапите кон наставата по математика во средното образование во Република Македонија и некои земји од Европа, со посебен акцент на превземените активности за работа со надарените ученици по математика. 

Од анализата во средното образование и учењето математика во Република Македонија и некои земји од Европа, во Концепцијата за Математичко-информатичка гимназија ќе бидат дадени препораки како да се зголеми мотивацијата за учење математика кај надарените ученици и да се поттикнат учениците да изберат кариера поврзана со математиката. Многу европски земји, како и Република Македонија  се соочуваат со постојано мал број на студенти на математика и технички науки. Затоа Владата на Република Македонија се посветува на ова прашање, бидејќи недостатокот на експерти во областа на математиката и сродните области може да влијае на конкурентноста на економијата на нашата држава и во нашите напори за надминување на финансиската и економската криза.

Во вториот дел од документот, анализата ќе се користи во размислувањата при оформување на Концепцијата за Математичко-информатичка гимназија во Република Македонија и Наставниот план за Математичко-информатичка гимназија. Притоа, во рамките на вториот дел Ќе бидат опфатени повеќе клучни аспекти и тоа: средното образование за надарени и талентирани ученици, структурата на наставниот план, наставните програми по математика, оценувањето на учениците и напредувањето во математиката, образованието на наставниците и нивните компетенции, соработката со родителите, учебници и прирачници.

2. 
Цели на предлог регулативата
Промените во образованието кои во последно време, се почесто и се повеќе се насочени кон подобрување на неговиот квалитет се присутни не само кај нас, туку и во повеќе земји во светот. Всушност, промените станаа процес кој континуирано трае. Веќе неколку години и во Република Македонија започнати се промени на наставните планови и наставните програми во воспитно-образовната работа на сите степени од воспитно-образовниот систем. 

Анализирајќи ги наставните планови и програми по математика во гимназиското образование, почнувајќи од 1959 година, па се до денес, може да се заклучи дека тие постојано претрпувале извесни промени. Голем чекор напред во тој поглед е направен со најновите наставни планови и програми по математика. Нивната обемност во споредба со предходните, бројноста на нивните структурни елементи, начините на кои тие се прикажани и другите нивни карактеристики, укажуваат на фактот дека тие се повеќе се специјализираат, конкретизираат и иновираат.

Дали специјализираните, конкретизираните и иновираните наставни програми по математика во средното образование се доволни за надарените и талентираните ученици по математика? Секако дека тоа не е доволно. Во Националната програма за развој на образованието 2005 - 2015 година постои поглавје во кое се наведува дека: „Не постои систем за рана детекција и работа со талентираните ученици во основното образование”, поради што: „Основното образование треба да постигне национална стандардизација за рано откривање и работа со талентираните и надарените ученици”.
 Врз основа на тоа во Националната програма за средно и посредно образование,  наведени се принципи што се однесуваат на работата со надарени и талентирани ученици. Исто така, Законот за средно образование, со член 51-а, став 2, го регулира пристапот за работа со надарените и талентираните ученици. Според тоа прво што се очекува во образованиот систм во Република Македонија е да има рана детекција на надарени и талентирани ученици, како по останатите наставни предмети така и по математика. 

3.
Можни решенија (опции)
3.1
Опис на решението „не прави ништо“  
3.2
Опис на можните решенија (опции) за решавање на проблемот

Формирањето на Математичко-информатичката гимназија е повеќе од потребно во Република Македонија. Се очекува да се подигне нивото на математичко-информатичката наобразба во Република Македонија гледано во целост. Исто така, формирањето на еден таков едукативен центар ќе го зголеми интересот на учениците за математика. Република Македонија може да има само добивка, а никако загуба од формирање на ваков центар. Очекувањата се да има голем интерес од потенцијалните средношколци за упис во оваа гимназија, а наша задача ќе биде да подготвиме квалитетни инструменти со кои ќе ги селектираме оние ученици кои навистина се надарени, талентирани и со најдобри знаења и вештини од областа на математика пред се.  Поради тоа, ќе треба многу да се внимава при изборот на кандидатите за прием во една ваква институција. 

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

                           нема
4.2 Фискални влијанија 
нема
4.3 Социјални влијанија
нема
4.4 Влијанија врз животната средина
нема
4.5
Административни влијанија и трошоци – 

а) трошоци за спроведување 
нема
б)трошоци за почитување на регулативата
нема 
5.
Консултации

5.1
Засегнати страни и начин на вклучување
Биро за развој на образованието, Секретаријат за законодавство, родители, ученици, наставници, високообразовни установи.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

6.2
Ризици во спроведувањето и примената на секое од можните решенија (опции)

6.3
Препорачано решение со образложение
Математичко-информатичката гимназија треба да биде водечка институција во областа на средното образование, и институција од посебен интерес за Република Македонија. Учениците коишто ќе ја завршат гимназијата очекуваме по завршувањето на  универзитетско образование (од прв, втор или трет степен, во земјата или странство) да бидат креативна и иновативна сила која ќе ја унапредува државата.

Затоа, Математичко-информатичката гимназија ќе биде оформена како самостојна образовна единка која има за цел да работи со најдобрите ученици од Република Македонија, по специјално изготвени наставни планови и програми,  и ќе биде единствена државна институција од таков тип во државата. Таа ќе понуди воспитно-образовен систем за унапредување на капацитетите на талентираните ученици, кои како излезен продукт ќе бидат млади луѓе подготвени да го дадат својот максимален потенцијал во областа на науката и техниката. 

Целна група на Математичко-информатичката гимназија ќе бидат талентираните ученици, кои се посебно заинтересирани за математиката и природните науки, а  имале и видливи резултати во основното образование, како и во натпреварите од природно-математичките области.   

Математичко-информатичката гимназија треба да се стекне со високо реноме кое ќе го оствари  пред сe со посебно и внимателно селектирање и прием на своите ученици преку специјални критериуми и приемни испити за запишување во истата, како и со  посветена работа под менторство на  врвни професори  од соодветните области.

Наставата ќе се изведува  со активно учество на ученикот  во образовниот процес  и истата ќе биде на исклучително високо ниво со цел да ја поттикне желбата на ученикот за нови покомплексни знаења, нивно поврзување и имплементација во секој сегмент од животот и понатамошно стручно усовршување. Во наставниот процес ќе се користат квалитетни учебни помагала, со модерен, но и теоретски заснован пристап кон изучуваните теми и области, со висок квалитет, а сепак соодветни за емоционалната и психичката зрелост на учениците, како и модерно опремени и интерактивни училници за самостојно учење и работа на проекти од посебен интерес за учениците и квалитетот на нивното школување.

Целта на Математичко-информатичката гимназија е да го развие потенцијалот на талентираните ученици со примена на специјално дизајнирани наставни курикулуми за задолжителна, изборна и проектна настава и со примена на искуствата на сродни гимназии од ваков тип, кои се етаблирани и потврдени во непосредната и подалечната  географска околина,   а  се со посебна традиција и успех. Исто така, цел на оваа гимназија е и остварување  на  меѓународна соработка со овие математички гимназии  низ разни форми на гостување, посета и користење на нивните искуства во работата со надарени деца.

Основен продукт на оваа гимназија ќе бидат млади луѓе кои ќе бидат подготвени  за упис на техничките факултети и другите факултети,  со исклучително високо ниво на познавање на математиката и сродните науки, со што значајно ќе се подигне квалитетот на образованието воопшто.

Се очекува посебен успех од учениците во Математичко-информатичката гимназија на државните и меѓународните натпревари по математика и природни науки, кој ќе се постигне со изведување на определен број на наставни часови на кои ќе се обработуваат теми и задачи од соодветни области, а истите ќе бидат презентирани од реномирани предавачи кои оствариле респектиран и значителен успех на натпреварите во претходните години.  Со тоа ќе се подигне реномето на Република Македонија на меѓународните ранг-листи на освоени медаљи на интернационални натпревари. 

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од измена на законска и подзаконската регулатива.
7.2
Потребни подзаконски акти и рок за нивно донесување
6 месеци
7.3
Органи на државната управа, државни органи и други органи надлежни за спроведување

Министерство за образование и наука, Биро за развој на образованието
7.4
Активности за обезбедување на ефикасно спроведување на предлогот на закон

8.
Следење и евалуација

8.1 
Начин на следење на спроведувањето
Следењето ќе биде од страна на Министерството за образование и наука, Биро за развој на образованието и Државен просветен инспекторат
8.2
Евалуација на ефектите од предлогот на закон и рокови

Евалуацијата на ефектите ќе биде од страна на Министерството за образование и наука и Биро за развој на образованието
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:01.11.2017 година                                                       ..................................................






                   потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 01.02.2017 година                                                                                                          

                                                                                                                      ...........................................
потпис на министерот 
� Национална програма за развој на образованието во Република Македонија 2005-2015 со придружни програмски документи, (2005), Скопје

